
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

2004-2010 вояс вылö «Том семьялы оланiн» 

торъя мога республиканскöй уджтас серти 

кага чужöм (пи (ныв) пыдди босьтöм) дырйи том семьяяслы 

оланiн стрöитöм (ньöбöм) могысь либö 

рöскод юкöн компенсируйтöм вылö 
кредит (заём) юкöн вештöм вылö субсидияяс 

2005 воын сетан пöрадок да условиеяс йылысь

«2004-2010 вояс вылö «Том семьялы оланiн» торъя мога республиканскöй уджтас йылысь» Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны 2004-2010 вояс вылö «Том семьялы оланiн» торъя мога республиканскöй уджтас серти кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) могысь рöскод юкöн компенсируйтöм вылö либö кредит (заём) юкöн вештöм вылö субсидияяс 2005 воын сетан пöрадок да условиеяс йылысь положение содтöд серти.

2. Коми Республикаса сьöм овмöс министерстволы да Коми Республикаса йöзöс велöдан да вылыс тöдöмлун министерстволы финансируйтны кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) могысь рöскод юкöн компенсируйтöм вылö либö кредит (заём) юкöн вештöм вылö субсидияяс 2005 воын сетöмсö Коми Республикаса республиканскöй бюджет тшöт весьтö да сьöм мында, мыйта артыштöма 2004-2010 вояс вылö «Том семьялы оланiн» торъя мога республиканскöй уджтас олöмö пöртöм вылö.

3. Тайö шуöм олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                                     В. Торлопов

Сыктывкар

2005 вося апрель 8 лун

88 №

Вынсьöдöма

Коми Республикаса Правительстволöн

2005 во апрель 8 лунся 88 №-а шуöмöн

(содтöд)

2004-2010 вояс вылö «Том семьялы оланiн» 

торъя мога республиканскöй уджтас серти кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) могысь рöскод юкöн компенсируйтöм вылö либö кредит (заём) юкöн вештöм вылö субсидияяс 2005 воын сетан 

пöрадок да условиеяс йылысь

ПОЛОЖЕНИЕ

1. Тайö Положениесö лöсьöдöма «2005 во вылö Коми Республикаса республиканскöй бюджет йылысь», «2004-2010 вояс вылö том семьялы оланiн» торъя мога республиканскöй уджтас йылысь» (водзö – Уджтас), «Оланiн ньöбöм либö стрöитöм вылö оланiн субсидия босьтöм вылö правоа Россия Федерацияса гражданалы государственнöй отсöг сетан юкöнын Коми Республикаын меставывса асвеськöдлан органъяслы öткымын государственнöй полномочие сетöм йылысь» Коми Республикаса оланпасъяс олöмö пöртöм могысь да сiйö урчитö кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) могысь рöскод юкöн компенсируйтöм вылö либö кредит (заём) юкöн вештöм вылö субсидияяс (водзö – субсидия) 2005 воын Коми Республикаса республиканскöй бюджет тшöт весьтö сетан пöрадок да условиеяс.

2. Субсидия сетсьö том семьялы, кöнi верöсыслы да гöтырыслы абу 30 арöс, кодi лöсьöдöм ногöн лыддьыссьö оланiн условиеяс бурмöдöмын нуждайтчысьöн, сулалö меставывса асвеськöдлан органъясын оланiн условиеяс бурмöдöм вылö öчередьын, а сiдзжö вермö тырмымöн мынтысьны да лöсялö татшöм условиеяслы:

гозъя костын гижсьöмсö официальнöя пасйöма гражданалысь оланног пасъян органъясын;

семьялысь быд членöс пасйöма пыр олан места кузя;

гозъя пиысь öтиыс сулалö оланiн условиеяс бурмöдöм вылö öчередьын;

семьялöн эм асшöр чöжöс источник.

3. Субсидияяс босьтны верктуя правоа том семьяяс лыдö пырöны:

а) семьяяс, кöнi куим да унджык челядь;

б) семьяяс, кöнi гозъя пиысь öтиыс I либö II группаа инвалид, челядьдырсянь инвалид, а сiдзжö семьяяс, кöнi эмöсь инвалид челядь;

в) семьяяс, кöнi гозъя пиысь öтиыс боевöй тышын участвуйтысь да (либö) ветеран;

г) семьяяс, кöнi верöсыс да гöтырыс уджалöны Коми Республикалöн бюджет юкöнса организацияясын.

4. Том граждана, кодъяс кöсйöны босьтны субсидия тайö Положениелöн 2 пункт серти, эм кö том семьялöн субсидия босьтöм вылö правоыс, сетöны ас нимсянь да семьяса членъяссянь меставывса асвеськöдлан органъясö субсидияяс босьтöм вылö индöм форма серти шыöдчöм тайö Положение дорö содтöд серти лöсялана документъяс пуктöмöн.

Шыöдчöмсö видлалö меставывса асвеськöдлан орган, кодi юöртö том семьялы сетан субсидия ыджда йылысь да субсидия босьтöм вылö öчередьö сувтöдöм йылысь.

5. Кага чужöм (пи (ныв) пыдди босьтöм) дырйи том семьялы сетöм субсидиялöн ыдждаыс артавсьö шыöдчöм да том семьялы субсидия сетöм йылысь документъяс меставывса асвеськöдлан органöн примитöм лун вылö татшöм формула кузя:

Р = С x Н x К, кöнi 

Р – субсидия ыджда (шайтын);

С – оланiн плöщадьысь 1 кв. метр вылö шöркодь рыночнöй дон, кодöс индö лöсьöдöм ногöн быд квартал Коми Республикаса архитектура, стрöитчöм да коммунальнöй овмöс министерство;

Н – Уджтас вына кадö чужöм (пи (ныв) пыдди босьтöм) öти кага вылö рöштшöт серти 18 кв. метр оланiнлöн öтув плöщадьысь социальнöй норма;

К – Уджтас вына кадö чужöм (пи (ныв) пыдди босьтöм) челядь лыд.

6. Босьтöм (индöм) субсидиялöн öтувъя ыдждаыс оз вермы лоны ыджыдджыкöн стрöитан (ньöбан) оланiнлöн мынтытöм донысь либö босьтöм кредит (заём) вештытöм юкöнысь.

7. Том семьялöн олан жыр стрöитан (ньöбан) плöщадь (семьялöн öти морт вылö рöштшöтысь) оз вермы лоны ичöтджыкöн семьялöн öти морт вылö олан плöщадьысь, мыйта колö оланiн условиеяс бурмöдöмын нуждайтчысь гражданаöс учёт вылö сувтöдiгöн оланiн законодательство серти.

Колö, медым ньöбан либö стрöитан оланiн лöсялiс санитарнöй да техническöй корöмъяслы да Коми Республикаса населённöй пунктлöн (сы лыдын сиктын) условиеяс серти благоустройство тшупöдлы.

8. Субсидия сетсьö том семьялы быд кага чужтiгöн (пи (ныв) пыдди босьтiгöн).

9. Ньöбан олан жырсö колö лöсьöдöм ногöн пасйыны том семьяса став членлы öтувъя эмбурлöн пай серти.

10. Том семьяясöс, кодъяс пöльзуйтчисны сетöм субсидияöн, киритöны Коми Республикаын оланiн условиеяс бурмöдöмын да олан жыръяс сетöмын нуждайтчысь гражданалöн учётысь.

11. Том семьяяслы, кодъяс босьтiсны субсидия, тöлысьöн колö мунны олан жырйысь, мый найö кöртымалöны сёрнитчöм кузя государственнöй либö муниципальнöй оланiн фонд керкаясын, сэтшöм случайяс кындзи, кор ньöбöны öнiяыс дорö олан жыр.

12. Том семьяяслы, кодъяс босьтiсны субсидия тайö Положение серти, оланiн стрöитöмын (ньöбöмын) Коми Республикаса республиканскöй бюджет сьöм тшöт весьтö мукöд сикас государственнöй отсöг оз сетсьы.

13. Том семьяяслы субсидияяс сетöм йылысь решение примитöм могысь меставывса асвеськöдлан органъяс сетöны Коми Республикаса йöзöс велöдан да вылыс тöдöмлун министерстволы татшöм документъяс:

1) субсидия босьтöм вылö том семьялöн шыöдчöм копия тайö Положение дорö содтöд серти том семьяöн сетöм документъясöн;

2) 2005 во вылö Коми Республикаса республиканскöй бюджетлöн сьöм тшöт весьтö 2004-2010 вояс вылö «Том семьялы оланiн» торъя мога республиканскöй уджтас серти оланiн стрöитöм (ньöбöм) вылö субсидия сетöм йылысь меставывса асвеськöдлан органлöн решение копия;

3) том семьялы сетан субсидия мындалысь рöштшöт;

4) документъяс, кодъяс эскöдöны оланiн условиеяс бурмöдöмын нуждайтчысьяслöн учёт вылö шыöдчысьöс сувтöдан кадпассö;

5) документ копия, кодi эскöдö, мый том семьялöн эм верктуя право 2004-2010 вояс вылö «Том семьялы оланiн» торъя мога республиканскöй уджтас серти оланiн стрöитöм (ньöбöм) вылö субсидия босьтöм вылö; 

6) меставывса асвеськöдлан органлöн стрöитчöм улö му участок сетöм йылысь шуöм копия, ас стрöитчысьлы сетöм му участок вылын стрöитчöм вылö (ас олан керка стрöитöм вылö) стрöитчан паспорт копия.

Индöм документъяссö видлалö Коми Республикаса йöзöс велöдан да вылыс тöдöмлун министерство, кодi видлалöмлöн помшуöмъяс кузя юöртö меставывса асвеськöдлан органлы том семьялы субсидия сетöм йылысь либö субсидия сетöмын подулалöм öткажитöм йылысь примитöм решение.

14. Том семьялы субсидия сетöм вылö меставывса асвеськöдлан органъяс ыстöны Коми Республикаса йöзöс велöдан да вылыс тöдöмлун министерстволы татшöм документъяс:

1) вöрзьöдны позьтöм эмбур вылö право да сыкöд сделкаяс государственнöя  пасъялысь органлöн пасйöдöн оланiн ньöбан-вузалан сёрнитчöмлысь копия либö стрöитöмын пайöн участвуйтöм вылö сёрнитчöмлысь копия, либö стрöитöмын пай коран право уступитöм йылысь сёрнитчöмъяслысь копия;

2) документъяслöн копияяс, кодъяс эскöдöны, мый субсидия босьтысь том семья  сетiс содтöд сьöм (аванс), сёрнитчöм кузя оланiнлöн доныс субсидиялöн рöштшöт мындаысь кö ыджыдджык;

3) ас олан керка субсидия отсöгöн стрöитöм вылö гражданин да меставывса асвеськöдлан орган костын сёрнитчöмлöн копия (ас олан керка стрöитöм вылö); 

4) öнiя финансöвöй воын ас стрöйба объектъясын вöчöм удж графиклöн копия (ас олан керка стрöитöм вылö); 

5) стрöитчан материалъяс ньöбöм да транспорт рöскод мынтöм вылö документъяс – стрöйматериалъяс ньöбöм вылö, транспорт услугаяс вылö тшöтъяс либö счёт-фактураяс (ас олан керка стрöитöм вылö); стрöитчан материалъяс ньöбöм бöрын петкöдлыссьöны накладнöйяс.

Индöм документъяс подув вылын Коми Республикаса йöзöс велöдан да вылыс тöдöмлун министерство ыстö Коми Республикаса сьöм овмöс министерствоö том семьялы субсидия мынтöм кузя рöскод финансируйтöм вылö заявка.

15. Субсидия мынтöм вылö рöскод финансируйтсьö сьöмöн медшöр вöдитчысьöн - Коми Республикаса йöзöс велöдан да вылыс тöдöмлун министерствоöн, кыдзи урчитöма «2005 во вылö Коми Республикаса республиканскöй бюджет йылысь» Коми Республикаса Оланпасöн Коми Республикаса Правительствоöн вынсьöдöм пöрадок серти.

2004-2010 вояс вылö «Том семьялы оланiн» 

торъя мога республиканскöй уджтас серти 

кага чужöм (пи (ныв) пыдди босьтöм) дырйи том семьяяслы оланiн стрöитöм (ньöбöм) могысь рöскод юкöн компенсируйтöм вылö либö кредит (заём) юкöн вештöм вылö субсидияяс 2005 воын сетан 

пöрадок да условиеяс йылысь

положение дорö 

содтöд

Муниципальнöй юкöнса администрацияö

 ______________________________________________​​​​​​​​​​​

гражданинсянь_________________________________,

(ов, ним, вич)

кодi олö оланпас кузя ___________________________

паспорт:____________серия, _______________номер,

сетöма ________________________________________

(кор да кодi)

гортса телефон_________________________________

уджвывса телефон______________________________

Субсидия босьтöм вылö

ШЫÖДЧÖМ

Кора сетны менам семьялы кага чужöмкöд (пи (ныв) пыдди босьтöмкöд) йитöдын оланiн стрöитöм (ньöбöм) вылö, кредит (заём) юкöн вештöм вылö (коланасö индыны) субсидия 2004-2010 вояс вылö «Том семьялы оланiн» торъя мога республиканскöй уджтас серти.

Ме да менам семьяö пырысьяс субсидия босьтöм бöрын сöгласöсь петны оланiн условиеяс бурмöдöмын нуждайтчысь гражданалöн учётысь. 

Миянöс тöдмöдiсны Коми Республикаса республиканскöй бюджетлöн сьöм тшöт весьтö оланiн стрöитöм (ньöбöм) вылö водзöстöм оланiн субсидияяс сетан пöрадокöн да условиеясöн.

Шыöдчысьлöн семьяö пырысьяс:

________________________________________________(шыöдчысь)

__________________________________________________________

__________________________________________________________

__________________________________________________________

__________________________________________________________

Шыöдчöмкöд тшöтш сетсьöны татшöм документъяс:

1) паспорт либö том семьялöн быд членöс эскöдан мукöд документ копияяс;

2) гöтрасьöм йылысь эскöдан гижöдлысь копия;

3) кага чужöм йылысь эскöдан гижöдлысь копия либö документъяс, кодъяс эскöдöны кагаöс пи (ныв) пыдди босьтöм;

4) документъяс, кодъяс эскöдöны меставывса асвеськöдлан органъясын верöссö (гöтырсö) оланiн условиеяс бурмöдöмын нуждайтчысьöн учёт вылö сувтöдан кадпассö;

5) керка небöгысь выписка либö оланiн места кузя пасйöм йылысь, семьяö пырысьяс да олан плöщадь йылысь справка;

6) вöрзьöдны позьтöм эмбур вылö правояс да сыкöд сделкаяс государственнöя пасйысь органлысь, семьяса быд членлöн киын кутан олан жыр эмлун либö абутöмлун йылысь юöр;

7) стрöитан (ньöбан) оланiнысь, мый бурмöдö том семьялысь оланiн условиеяс, финансöвöй обязательствояс эскöдысь документъяс:

вöрзьöдны позьтöм эмбур вылö право да сыкöд сделкаяс государственнöя пасйысь органлöн пасйöдöн оланiн ньöбан-вузалан сёрнитчöмлöн копия, оланiн стрöитöм (ньöбöм) вылö кредит (заём, ссуда) сетöм йылысь сёрнитчöмлöн копия, олан жыр стрöитöмын пайöн участвуйтöм кузя сёрнитчöмлöн копия, олан жыр стрöитöмын пай коран право уступитöм йылысь сёрнитчöмлöн копия, Россия Федерацияса законодательство серти мукöд сикас сёрнитчöмлöн копия, кодъяс эскöдöны том семьялысь оланiн условиеяс бурмöдöмсö;

меставывса асвеськöдлан органлöн стрöитчöм улö му участок сетöм йылысь шуöмлöн копия да му участокын стрöитчöм вылö ас стрöитчысьлы сетöм стрöительнöй паспортлöн копия; том семьялы кага чужöм (пи (ныв) пыдди босьтöм) дырйи субсидия отсöгöн оланiн стрöитöм (ньöбöм) йылысь гражданин да меставывса асвеськöдлан орган костын сёрнитчöмлöн копия; öнiя финансöвöй воын ас стрöйба объектъясын вöчöм уджъяс графиклöн копия; стрöйматериалъяс ньöбöм да транспорт рöскод мынтöм вылö документъяс – тшöтъяс либö счёт-фактураяс (стрöйматериалъяс ньöбöм бöрын петкöдлыссьöны накладнöйяс, кодъяс эскöдöны тайö операциясö);

уджйöз прöверитöм йылысь справка, мый эскöдö Уджтасын участвуйтысьлысь стрöитöм (ньöбöм) оланiнысь олöмö пöрттöм финансöвöй обязательствояс;

8) 2004-2010 вояс вылö «Том семьялы оланiн» торъя мога республиканскöй уджтас серти оланiн стрöитöм (ньöбöм) вылö субсидия босьтöм вылö верктуя право эскöдысь документъяслöн либö справкаяслöн копияяс.

Копияяссö эскöдöны лöсьöдöм ногöн.

Кадпас ___________________

__________________________                                 _________________________

(шыöдчысьлöн кырымпас)                                       (кырымпас расшифруйтöм)

______________________________________           ________________________

(шыöдчысьлöн верöслöн (гöтырлöн) кырымпас)      (кырымпас расшифруйтöм)

Вудж. Ануфриева,  11 629 пас

